
ਮਤ ਸੁਣੇ ਕੋਈ ਸਾਹੁਰਾ ਕਹ ਵਹੁਟੀ ਮੰਦੀ, 

ਢੋਈ ਕੰਤ ਨ ਦੇਵਸੀ ਇਹ ਸੋਇ ਸੁਣੰਦੀ। 

****

ਹੈ ਨੀ ਮਾਏ ਮੇਰੀਏ! ਮੈਂ ਹੁਣ ਕੀ ਕਰਸਾਂ, 

ਵੇਲਾ ਹੱਥ ਨ ਆਂਵਦਾ ਮੈਂ ਡਰ ਡਰ ਮਰਸਾਂ, 

ਬੱਸ ਪੁੱਛੇ ਗੀ ਕੰਮੜਾ ਕੀ ਕਹਸਾਂ ਮਾਏ? 

ਲੱਧੇ ਦਿਹੁੰ ਜੋ ਗਾਣਵੇਂ ਮੈਂ ਸਗਲ ਵੰਞਾਏ, 

ਉੱਤ੍ਰ ਕੋਈ ਨ ਆਉ ਸੀ ਸੁਣ ਮੇਰੀਏ ਮਾਏ,

ਜਿਤਨੇ ਗੁਣ ਮੈਂ ਚਾਹੀਏ ਸੁ ਕੋਈ ਨ ਆਏ, 

ਡਾਹ ਨ ਬੈਠੀ ਪੀਹੜੀ ਧਰ ਚਰਖ਼ਾ ਅੱਗੇ, 

ਤੰਦ ਨ ਪਾਈ ਤੱਕਲੇ ਨਹਿ ਸੂਈ ਧੱਗੇ, 

ਨਹੀਂ ਅਟੇਰਨ ਸਿੱਖਿਆ ਭਰ ਨੜੇ ਨ ਜਾਤੇ, 

ਤਿੰਞਣ ਕਦੀ ਨ ਬੈਠੀਆਂ ਦਿਨ ਗਏ ਬਘਾਤੇ, 

ਚੱਜ ਨ ਕੋਈ ਸਿੱਖਿਆ ਮੱਤ ਲਈ ਨ ਕੋਈ,






੧.ਅਡੋਲ ਹੋ ਕੇ ਨਾ ਲੱਗੀ। ੨. ਸਿਮ੍ਰਨ ਨੂੰ ਸਰੀਰ ਲਈ ਮੁੱਖ 

ਕੰਮ ਨੇ ਬਨਾਯਾ। ੩ ਧਯਾਨ, ੪, ਸੋਨੇ ਕੀ ਸੂਈ ਰੁਪੇ ਕਾ ਧਾਗਾ, 

ਨਾਮੇ ਕਾ ਚਿਤ ਹਰਿ ਸਿਉ ਲਾਗ, ਨਾਮ ਤੇ ਬ੍ਰਿਤੀ। ੫. ਲਿਵ। ੬. ਕਮਲ 

ਪ੍ਰਗਾਸ। ੭. ਪਿਛੇ ਏਕਾਂਤ ਸੇਵਨ ਦਸਿਆ ਸੀ। ਇਸ ਤੁਕ ਵਿਚ 

ਦਸਦੇ ਹਨ ਕਿ ਦੀਵਾਨ ਵਿਚ ਜਾ ਕੇ ਬੀ ਬਿਰਤ ਨਹੀਂ ਜੋੜੀ।

